Улсын Их Хурлын дөрөвдэх удаагийн сонгуулийн анхдугаар Чуулганы 2004 оны 8 дугаар сарын 11 -ний өдөр / Лхагва гариг/-ийн  хуралдаан Төрийн ордны УИХ-ын Чуулганы нэгдсэн хуралдааны танхимд 11 цаг 20 минутад эхлэв.


Хуралдаан даргалагч УИХ-ын гишүүн Д.Дэмбэрэл 2004 оны 8 дугаар сарын 10-ны өдөр зөвшилцөхөөр завсарлага авсан анхдугаар чуулганы хуралдааны ажиллагааг үргэлжлүүлэхээр болов.

Өглөөний нэгдсэн хуралдаанд ирвэл зохих 74 гишүүнээс 52 гишүүн ирж,  70.3 хувийн  ирцтэй байв.

Чөлөөтэй: Ч.Улаан, Н.Энхбаяр

Тасалсан: Р.Амаржаргал, Ц.Батаа, Б.Батбаяр, Н.Батбаяр, Ж.Батхуяг, Б.Бат-эрдэнэ, Ц.Баярсайхан, Н.Баяртсайхан, Т.Ганди, Л.Гансүх, Л.Гүндалай, Ц.Жаргал, Б.Жаргалсайхан, Д.Одбаяр, С.Отгонбаяр, Т.Очирхүү, Р.Раш, М.Сономпил, Б.Цэрэнбалжир, М.Энхсайхан

УИХ-ын даргыг сонгох тухай

Хуралдааны танхимын баруун урд хэсэгт хэвлэл мэдээллийн албаны ажилтнууд, телевизийн операторууд, танхимын дээд лоожинд гадаад улсаас Монгол улсад суугаа дипломат байгууллагын төлөөлөгчид, НYБ-ын Байнгын төлөөлөгчийн газрын ажиглагчид суусан байв.

Хуралдаанд УИХ-ын Тамгын газрын Ерөнхий нарийн бичгийн дарга Н.Лувсанжав, нэгдүгээр нарийн бичгийн дарга Ж.Нарантуяа, нарийн бичгийн дарга Б.Ганбат, зөвлөх С.Насанжаргал нарын бүрэлдэхүүнтэй ажлын хэсэг байлцав.

Нам, эвсэлд олгосон зөвшилцлийн үр дүн ямар байгааг хуралдаан даргалагч УИХ-ын гишүүн Д.Дэмбэрэл асуухад УИХ-ын гишүүн Д.Идэвхтэн зөвшилцлийн 2 тал тохиролцож 2004 оны 8 дугаар сарын 12-ний өдрийн 11 цаг хүртэл завсарлага авахыг хүсч саналаа хэлэв. УИХ-ын гишүүн С.Оюун дээрх саналыг дэмжиж байгаагаа илэрхийлэв.

УИХ-ын гишүүн Б.Эрдэнэбат сүүлийн үед хэвлэл мэдээллээр бичигдээд байгаа буруу ташаа мэдээллийн талаар намынхаа болон УИХ-ын гишүүнийхээ хувьд байр сууриа илэрхийлж санал бодлоо хэлэв.

Хуралдаан даргалагч УИХ-ын гишүүн Д.Дэмбэрэл Зөвшилцлийн 2 талын гаргасан саналыг зөвшөөрч 2004 оны 8 дугаар сарын 12-ны өдрийн 11 цаг хүртэл Анхдугаар чуулганы хуралдааныг завсарлуулахаар шийдвэрлэв.

Энэ өдрийн хуралдаан 16 цаг 50 минутанд завсарлав.


ТЭМДЭГЛЭЛТЭЙ ТАНИЛЦСАН:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА



       Н.ЛУВСАНЖАВ

ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН


БИЧГИЙН ДАРГА





        Ч.АЛТАНЦЭЦЭГ

УИХ-ЫН  2004 ОНЫ АНХДУГААР ЧУУЛГАНЫ

8 ДУГААР САРЫН 11-НИЙ ӨДРИЙН НЭГДСЭН

ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Хуралдаан 11 цаг 20 минутанд эхлэв.
Д.Дэмбэрэл: - Хуралдааны танхимд УИХ-ын гишүүдийг хүрэлцэн ирэхийг урьж байна. Дор дурдсан гишүүд хүрэлцэн ирнэ үү, Авдай гишүүн, Амаржаргал гишүүн, Б.Бат-эрдэнэ гишүүн, Батаа гишүүн, Б.Батбаяр гишүүн, Н.Батбаяр гишүүн, Батхуяг гишүүн, Баярсайхан гишүүн, Баяртсайхан гишүүн, Гүндалай гишүүн, Ганди гишүүн, Жаргал гишүүн, Жаргалсайхан гишүүн, Одбаяр гишүүн, Одончимэд гишүүн, Одхүү гишүүн, Отгонбаяр гишүүн, Очирхүү гишүүн, Рааш гишүүн, Сономпил гишүүн, Улаан гишүүн, Цэрэнбалжир гишүүн, Энхболд гишүүн, Эрдэнэбүрэн гишүүн, эдгээр гишүүдийг хуралдааны танхимд хүрэлцэн ирж суудлаа эзлэхийг хүсье. /11.17 цагт/

УИХ-ын гишүүдийн энэ өглөөний амгаланг айлтгая. Хуралдаанд 49 гишүүн хүрэлцэн ирсэн байна, ирцийн хувь 64 хувийн ирцтэй, УИХ-ын дөрөвдэх удаагийн сонгуулийн анхдугаар чуулганы 2004 оны 8 дугаар сарын 11-ний өдрийн хуралдааныг нээснийг мэдэгдье /алхаа тогшив/.

Анхдугаар чуулганаар хэлэлцэж байгаа асуудлаа үргэлжлүүлэн хэлэлцье. Манай нам, эвслийнхэн Чуулганы хуралдаанаас завсарлага авсан байгаа, зөвшилцөхөөр, зөвшилцөөний дүнг танилцуулъя. Эрхэм гишүүн Идэвхтэн.

Д.Идэвхтэн: - Эрхэм гишүүдийн энэ өдрийн амгаланг эрж мэндчилж байна, сая 2 талын ажлын хэсэг уулзаж зөвшилцлийн явц байдлаар харилцан санал солилцлоо, өчигдрийн байдлаар 2 ч удаа уулзалт болсон, ажлын хэсгийнхэн ч уулзаж санал бодол солилцсон. Өчигдөр тунхаг бичгийн төслийн асуудлаар 2 талдаа дахин дахин санал солилцсон байгаа. Гэсэн хэдий боловч зөвшилцөл хараахан дуусаагүй байна, өнөөдрийн Чуулганы хуралдааныг үргэлжлүүлэх боломж бүрэн бүрдэж чадаагүй байна. Тийм учраас өнөөдрийн чуулганы хуралдааныг маргааш 11 цаг болгож хойшлуулбал яасан юм бэ гэдэг саналыг 2 талын ажлын хэсэг өнөөдөр уулзаж тохиролцсон байгаа, энэ тохиролцооны дагуу Чуулганы хуралдааныг маргаашийн 11 цаг хүртэл завсарлуулж өгөөч гэж хурал даргалагчаас хүсч байна. Yүнийг баталж Эх орон-ардчилал эвслийн ажлын хэсгийн ахлагч Оюун тайлбар тавих байх гэж бодож байна.

Д.Дэмбэрэл: - Эрхэм гишүүн Оюун.

С.Оюун: - Бид санал нэгтэй байгаа, баярлалаа.

Д.Дэмбэрэл: - Эрхэм гишүүн Эрдэнэбат

Б.Эрдэнэбат: - Гишүүдийн энэ өдрийн амар амгаланг айлтгая. Би сүүлийн үед хэвлэл мэдээллээр бичигдээд байгаа буруу ташаа мэдээний талаар намынхаа байр суурийг болон УИХ-ын гишүүнийхээ өөрийн байр суурийг Эх орон-ардчилал эвслийн нэг субъектын хувьд байр сууриа илэрхийлэх нь зүйтэй гэж үзээд Чуулган дээр санал бодлоо бодит байдлаар илэрхийлье гэж бодсон юм.

Тэгэхээр энэ хэвлэл мэдээллээр сүүлийн хэдэн өдрөөр гараад байгаа, телевизээр гараад байгаа Иргэний зориг Бүгд Найрамдах Намын дарга Оюун гишүүний буруу ташаа мэдээлэл яриад байгаа зүйлтэй холбогдуулаад хэдэн зүйлийг хэлье гэж. Ер нь бид бүлэг байгуулагдана гэдэг асуудал хуулийн дагуу УИХ-ын даргыг томилогдсоны дараагаар 24 цагийн дотор УИХ-ын даргад мэдэгдэж байж албан ёсоор эрх зүйн чадамжтай болно, энийг бүгдээрээ ойлгож байгаа. Тэгэхээр яахав өнөөдөр бид түр бүлэг гээд явж байгаа,түр бүлэг гэхэд болохгүй зүйл байхгүй, түр бүлэг өнөөдөр түр дүрэмтэй юмуу, түр журамтай явахыг үгүйсгэхгүй, энэ асуудлыг бид өнөөдөр тэр түр бүлгийнхээ хуралдаан дээр ярилцсан.

Тэгэхээр би юу хүсээд, шаардаад байна вэ гэвэл албан ёсоор хуулийн дагуу 2004 оны 6 дугаар сарын 27-ны өдөр Сонгуулийн ерөнхий хороонд Эх орон-ардчилал эвсэл бүрдүүлж, Эх орон-ардчилал эвслийг бүрдүүлсэн 2 субъект нь Ардчилсан нам, Эх орон-Монголын ардчилсан шинэ социалист нам юм. Энийгээ аваачаад Сонгуулийн ерөнхий хороонд бид бүртгүүлсэн. Тэр бүртгүүлсэн хууль, журмын дагуу тэр гэрээний дүрмийн дагуу үйл ажиллагаа явах ёстой гэж үзэж байгаа. Тэгэхээр тэр хавтаст хэрэг энд байж байгаа, Сонгуулийн ерөнхий хороонд бүртгүүлсэн юу нь энэ /нэгэн хавтастай зүйл өргөж үзүүлэв/. Тэгэхээр бид энэний дагуу л үйл ажиллагаа явуулах ёстой юм.

Тэгэхээр би юу хэлэх гээд байна вэ гэвэл өнөөдөр Эх орон-ардчилал эвслийн удирдах дээд байгууллагын шийдвэрийг өнөөдөр гаргах ёстой юм, энийг би өнөөдөр түр бүлэг дээр ярьсан юм, хамгийн гол нь бид өнөөдөр хууль журмынхаа дагуу явах ёстой, гэрээн дээр юу гэж тусгагдсан гэвэл бид өнөөдөр, жишээлбэл МАХН гэхэд 36 гишүүнд бүрэн эрхий нь төлөөлөх эрхий нь Бага хурлаараа тогтоол гаргаад өгчихжээ. Тэгвэл өнөөдөр бид Эх орон-ардчилал эвслээс нэр дэвшиж УИХ-ын гишүүн болсон 34 гишүүндээ Эх орон-ардчилал эвслийн удирдах дээд байгууллага хуралдаж бүрэн эрхээ төлөөлөх эрхээ шилжүүлж өгөх ёстой юм. Тэгэхээр энэ хурлаа өнөөдөр нэн даруй түргэн хийе гэдэг ийм шаардлага бид тавьж байгаа юм.

Түүнээс биш өнөөдөр түр бүлэг маань өөрөө дүрмээ баталчихаад тэгээд одоо өнөөдөр Эх орон-ардчилал эвслийг төлөөлнө гээд яваад байгаа нь хууль зүйн хувьд буруу зүйл юм. Тэгэхээр энийг бас зөв зүйтэй ойлгож манай УИХ-ын гишүүд маань энэ дээр байр сууриа зөв илэрхийлэх ёстой гэж би хувьдаа үзэж байна. Тийм учраас Эх орон-ардчилал эвслийг өнөөдөр бүрдүүлсэн Ардчилсан нам, Эх орон-МАШСН гэсэн 2 субъект өнөөдөр хамтарсан хурлаа хийж 34 гишүүндээ Эх орон-ардчилал эвслийг төлөөлөх эрхээ шилжүүлэх хурлаа хийх нь зүйтэй гэсэн ийм байр суурин дээр би эхнээсээ аваад өдий хүртэл байгаа. Түрүүн анхны чуулган дээр би өөрийнхөө байр суурийг илэрхийлж байсан. Өнөөдөр улс төрийн үйл явц, өрнөлийг манай нам хүлээцтэй ажиглаж байна гэж. Хамгийн гол нь өнөөдөр бид хуулийг ягштал өнөөдөр чанд сахиж ажиллах ёстой, гэрээ, дүрмээ бид өнөөдөр биелүүлж ажиллах ёстой.

Д.Дэмбэрэл: - Баярлалаа. Зөвшилцөлд нэлээд цаг авч байгаа. Зөвшилцлийг шуурхайлъя, 2 тал. Ингээд 2 талаас цаг тохирч маргааш 11 цагаас хуралдааныг явуулъя гэсэн санал тавьж байна. Маргааш олон болж байгаа шүү, маргааш 11 цагаас чуулганы хуралдаан үргэлжлэн явагдана /алхаа тогшив/.

Энэ өдрийн хуралдаан 11 цаг 27 минутанд завсарлав.

Соронзон хальснаас буулгаж хянасан:

ХУРАЛДААНЫ НАРИЙН

БИЧГИЙН ДАРГА






Ч.АЛТАНЦЭЦЭГ

